
   
 
 
 
 
 
 

 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕐᔪᐊᕐᒥ ᐃᓐᓇᕐᓂᑦ ᐱᑦᑎᐊᖅᑕᐅᖃᑦᑕᙱᑦᑐᓂᑦ ᐅᔾᔨᕈᓱᖕᓇᐅᑉ 
ᐅᓪᓗᖓ 
 
ᐱᒋᐊᕐᕕᖓ:  ᔫᓂ 15, 2026 
ᐃᓱᓕᕝᕕᖓ:  ᔫᓂ 16, 2026 
ᓄᓇᕘᓕᒫᒥ 60 ᑎᑦᑕᑯᓗᐃᑦ         

ᔫᓂ 15 ᓄᓇᕐᔪᐊᓕᒫᒥ ᐃᓐᓇᕐᓂᑦ ᐱᑦᑎᐊᖅᑕᐅᖃᑦᑕᙱᑦᑐᓂᑦ ᐅᔾᔨᕈᓱᖕᓇᐅᑉ ᐅᓪᓗᕆᖕᒪᒍ, ᐅᓪᓗᕆᔭᐅᕗᖅ 

ᓇᓗᓇᐃᖅᑕᐅᖁᓪᓗᒍ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᙱᓪᓚᑦᑖᕐᓂᖏᓐᓂᒃ, ᓄᓇᑦᑎᓐᓂ ᑕᐃᒪᐃᖃᑦᑕᖅᐳᑦ, 

ᐃᓄᐃᓪᓗ ᐃᒃᐱᒋᔭᕗᑦ ᐋᓐᓂᖅᑕᐅᖃᑦᑕᖅᐳᑦ. ᐱᔭᒃᓴᖃᖅᑐᐃᓐᓇᐅᕗᒍᑦ ᐃᓐᓇᐃᑦ ᐃᓐᓇᑐᖃᐃᓪᓗ 

ᐱᓂᕐᓗᒃᑕᐅᕙᒃᑐᑦ ᓴᐳᑎᓯᒪᓗᒋᑦ.  

ᑭᓇᑐᐃᓐᓇᑦᑎᐊᖅ ᐃᓐᓇᖅ ᐃᓐᓇᑐᖃᕐᓗ ᐱᓂᕐᓗᒃᑕᐅᔪᓐᓇᖅᐳᖅ ᑕᐃᒪᐃᑕᐅᔪᖃᕋᔪᒃᐳᖅ ᐃᓅᖃᑎᒌᓂᑦ, 

ᐃᓚᒌᓂᑦ ᐃᓄᖕᓂᓪᓘᓐᓃᑦ ᐅᒃᐱᕆᔭᕋᓗᐊᑦᑎᓐᓂᒃ. ᐱᑦᑎᐊᖅᑕᐅᙱᑦᑐᑦ ᑕᑯᒃᓴᐅᖏᓐᓇᐅᔭᙱᓚᑦ, 

ᖃᓄᑐᐃᓐᓇᐅᔪᓐᓇᖅᖢᓂᓗ, ᐅᑯᐊᖑᓪᓗᑎᒃ ᑎᒥᒃᑯᑦ ᐋᓐᓂᖅᓯᖅᑕᐅᓂᖅ, ᐃᒃᐱᒋᔭᒃᑯᑦ ᑲᑕᒃᓴᖅᑕᐅᓂᖅ, 

ᑮᓇᐅᔭᖏᑦ ᐊᑐᕐᓂᕐᓗᒃᑕᐅᓗᑎᒃ, ᖁᓄᔪᕐᓂᐊᕐᓂᖅ, ᐅᕝᕙᓘᓐᓃᑦ ᐃᒃᓯᓐᓇᑯᒋᔭᐅᓂᖅ. 

ᐱᑦᑎᐊᖅᑕᐅᙱᓐᓂᖅ ᐃᓄᖕᒧᑦ ᐊᑕᐅᓯᕐᒧᑦ ᐊᑲᐅᙱᓪᓕᐅᕈᑕᐅᙱᓚᖅ; ᓄᓇᓕᖕᓂ 

ᐊᑲᐅᙱᓪᓕᐅᕈᑕᐅᕗᖅ. ᓇᓗᓇᐃᕐᓗᒋᑦ ᐋᓐᓂᕈᑕᐅᔪᑦ ᐱᑦᑎᐊᖅᑕᐅᙱᑦᑐᒧᑦ, ᐊᓯᑦᑕ ᐊᑐᖅᓯᒪᔭᖏᓐᓂᑦ 

ᓈᓚᒃᐸᒡᓗᑕ, ᐊᒻᒪᓗ ᓴᐳᑎᓗᒋᑦ ᐃᑲᔪᖅᑐᕐᓗᒋᓪᓗ ᐃᓐᓇᐃᑦ ᐃᓄᑐᖃᐃᓪᓗ, ᑕᒪᑦᑕ ᐱᓕᕆᖃᑕᐅᔪᓐᓇᖅᐳᒍᑦ 

ᐊᑦᑕᕐᓇᙱᓐᓂᖅᓴᒥᒃ ᓄᓇᓕᖕᓂ ᐱᕙᓪᓕᐊᑎᑦᑎᓗᑕ. 

ᐃᓐᓇᐃᑦ ᐃᓄᑐᖃᐃᓪᓗ ᐱᔪᓐᓇᐅᑎᖃᖅᐳᑦ ᐃᓅᓗᑎᒃ ᐱᑦᑎᐊᖅᑕᐅᓗᑎᒃ, ᖁᐊᖅᓵᕐᓇᖅᑐᒦᙱᓪᓗᑎᒃ, 

ᐱᕕᒃᓴᖃᖅᑎᑕᐅᓗᑎᒡᓗ ᐃᑲᔪᕈᓐᓇᕐᓗᑎᒃ ᓄᓇᓕᖕᓂ. ᑲᑐᔾᔨᓗᑕ, ᓇᓗᓇᐃᖅᓯᔪᓐᓇᖅᐳᒍᑦ ᑕᒪᓐᓇ 

ᐊᑐᖅᑕᐅᓪᓚᕆᖕᓂᖓᓂ. 

ᐱᑦᑎᐊᖅᑕᐅᖃᑦᑕᙱᒃᑯᕕᑦ ᖃᐅᔨᒪᔭᖃᕈᕕᓪᓘᓐᓃᑦ ᐱᑦᑎᐊᖅᑕᐅᖃᑦᑕᙱᑦᑐᒥᒃ, ᖃᐅᔨᒪᒋᑦ 

ᐃᑲᔪᖅᑎᒃᓴᖅᑕᖃᕐᒪᑦ. ᐅᒃᐱᕆᔭᕐᓄᑦ ᐅᖃᖃᑎᖃᕐᓗᑎᑦ. ᓄᓇᓕᖕᓂ ᒪᓕᒐᓕᕆᓂᕐᒧᑦ ᑐᓴᐅᒪᑎᑦᑎᔨᑦ 

ᓄᓇᓕᓕᒫᓂᑦ ᐊᑐᐃᓐᓇᐅᕗᑦ ᐅᖃᖃᑎᖃᕈᓐᓇᖅᖢᑎᒃ ᐊᑐᕈᒪᔭᕐᓂᑦ ᐃᓕᖕᓄᓪᓗ ᐃᑲᔪᖅᑎᒃᓴᖅᓯᐅᕐᓗᓂ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᐅᑯᓂᖓ ᐃᓚᖃᑐᐃᓐᓇᕆᐊᓕᒃ ᐃᓅᓯᓕᕆᓂᖅ, ᐱᓇᔪᒡᓗᓂ ᓴᐳᔾᔨᓯᒪᓂᕐᒧᑦ ᑎᓕᓯᔾᔪᑕᐅᔪᓂᒃ ᑭᓇᑐᐃᓐᓇᕐᒧᑦ 

ᐋᓐᓂᖅᓯᔪᒧᑦ, ᐊᓯᖏᓐᓄᓪᓗ ᐱᔨᑦᑎᕋᖅᑎᓄᑦ ᑕᑯᔭᐅᕝᕕᒃᓴᓕᐅᕐᓗᓂ. 

ᖃᐅᔨᒋᐊᒃᑲᓐᓂᕈᒪᒍᕕᑦ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᑐᓴᐅᒪᑎᑦᑎᔨ, ᐅᖄᓚᕝᕕᒋᓗᒍ ᐃᓚᒌᑦ 

ᐋᓐᓂᖅᓱᖅᑕᐅᕙᒃᑐᑦ ᑐᐊᕕᕐᓇᖅᑐᓄᑦ ᐅᖄᓚᕕᐅᔪᓐᓇᖅᑐᒧᑦ 1-844-534-1038−ᒧᑦ (ᐊᑭᖃᙱᑦᑐᖅ, 

ᖃᖓᓕᒫᑦᑎᐊᖅ ᐅᖄᓚᕝᕕᒃᓴᖅ), ᐅᕝᕙᓘᓐᓃᑦ ᑕᑯᒋᐊᕐᓗᑎᑦ ᓄᓇᕗᑦ ᒐᕙᒪᒃᑯᑦᐃᑭᐊᖅᑭᕕᖓᓄᑦ ᐃᓐᓇᐃᑦ 

ᓴᐳᑎᓚᕗᑦ. 

ᐅᓗᕆᐊᓇᖅᑐᒦᒃᑯᕕᑦ ᖃᐅᔨᒪᔭᕐᓂᒡᓘᓐᓃᑦ ᐅᓗᕆᐊᓇᖅᑐᒦᑦᑐᖃᖅᐸᑦ, ᖃᐅᔨᑎᓪᓗᒋᑦ ᓄᓇᓕᖕᓂ ᐸᓖᓯᒃᑯᑦ.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓯᑏᕙᓐ ᓵᑕᒃ 
ᑐᑭᒧᐊᒃᑎᑦᑎᔨ, ᐊᑐᐊᒐᕐᓄᑦ ᐸᕐᓇᐅᑎᓄᓪᓗ  
ᒪᓕᒐᓕᕆᔨᒃᑯᑦ 
867-975-6316 
sshaddock1@gov.nu.ca 

https://www.gov.nu.ca/sites/default/files/documents/2023-12/CJOW%20Contacts%20-%20Eng.pdf
https://www.gov.nu.ca/iu/SaputilugitInnait
https://rcmp.ca/en/nunavut/detachments
mailto:pvarga@gov.nu.ca

